
					Gwirwyd y dudalen hon


A phyrth y wlad yn agor a phyrth y wlad yn cau;

A mi fy hunan yno, heb un o'm ffrindiau hoff,

Yn Huw, y bachgen unig, a Huw, y bachgen cloff."

Ar hyd a lled y gwledydd

Anfonwyd gan y Maer

Genhadon gannoedd lawer

Ar ymchwil hir a thaer.

Ond ofer fu'r holl chwilio

Ni ddaeth y gŵr yn ôl,

Er gwobrau ac ymbiliau

Y Maer a'r Cyngor ffôl.



A'r mamau trist a'r tadau,

Mewn hiraeth ddydd a nos,

Am bennau bychain cyrliog,

A gruddiau fel y rhos;

Ac ni ddaeth un ohonynt

Byth mwy yn ôl i'r dref,

'R ôl clywed miwsig rhyfedd

Ei delyn swynol ef.

